Նախագիծ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
ՙ___՚_____________ 2013 թվականի N ______ - Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈւԹՅՈւՆ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության  բյուջետային համակարգի մասին» և «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքներին համապատասխան Հայաստանի Հանրապետության կառավարությունը որոշում է.

1. ՀՀ կառավարության 2012 թվականի դեկտեմբերի 20-ի “Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին” N 1616-Ն որոշման 20-րդ կետում կատարել հետևյալ լրացումները
1) «Նոր-Ակունք» բառից առաջ լրացնել «Լոռի-ջրմուղկոյուղի», «Շիրակ-ջրմուղկոյուղի»  բառերը, 
2) 20-րդ կետի 1-ին ենթակետը շարադրել նոր խմբագրությամբ հետևյալ բովանդակությամբ. «Հայջրմուղկոյուղի» և «Նոր Ակունք» փակ բաժնետիրական ընկերություններին ազատել Համաշխարհային բանկի, Վերակառուցման և զարգացման եվրոպական բանկի, Ասիական զարգացման բանկի (2363-ARM (SF), Եվրոպական ներդրումային բանկի և Գերմանիայի զարգացման բանկի վարկային ծրագրով, իսկ «Լոռի-ջրմուղկոյուղի» և «Շիրակ-ջրմուղկոյուղի» փակ բաժնետիրական ընկերություններին` Գերմանիայի զարգացման վարկերի բանկի աջակցությամբ իրականացվող Լոռու (Վանաձոր) և Շիրակի (Գյումրի) մարզերի ջրամատակարարման և ջրահեռացման համակարգերի վերականգնման II փուլի վարկային ծրագրերով նախատեսված մինչև 2014 թվականի հունվարի 1-ը վարկերի սպասարկման (տոկոսավճարների) վճարման գծով առաջացած պարտավորություններից:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:      
ՀԻՄՆԱՎՈՐՈՒՄ

“Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացում և փոփոխություն կատարելու մասին”   Հայաստանի Հանրապետության կառավարության որոշման նախագծի ընդունման
Անհրաժեշտությունը՝ «Լոռի-ջրմուղկոյուղի» և «Շիրակ-ջրմուղկոյուղի» ՓԲԸ-ներում KfW բանկի ֆինանսավորմամբ իրականացվող ներդրումային ծրագրերի առաջին փուլում ստացված վարկերի սպասարկման գումարները (հաշվարկվող տոկոսները) ներառված են (բացառությամբ մինչև 2010 թվականի ապրիլի 1-ը) ընկերությունների սակագներում, իսկ երկրորդ փուլում ստացված վարկերի սպասարկման գումարները (հաշվարկվող տոկոսները) ներառված չեն սակագներում: Նշված ընկերությունները ՀՀ կառավարության 2012 թվականի դեկտեմբերի 22-ի N 1919-Ն որոշմամբ մինչև 01.01.2013թ. ազատված էին  վարկերի սպասարկման (տոկոսավճարների) վճարման գծով առաջացած պարտավորություններից: «Հայջրմուղկոյուղի» ՓԲԸ-ի կողմից մատուցվող ծառայությունների սակագների հաշվարկներում ներառված չեն վարկային պարտավորությունների սպասարկման ծախսերը և ընկերությունը չի կարող իրականացնել այդ պարտավորությունների սպասարկումը։ Նշված խնդրին «Հայջրմուղկոյուղի» ՓԲԸ-ի մասով մասամբ լուծում է տալիս ՀՀ կառավարության 20.12.2012թ. “Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին” N 1616-Ն որոշումը: Բարձրացված խնդիրները հնարավոր կլինեն լուծել ՀՀ կառավարության 20.12.2012թ. N 1616-Ն որոշման 20-րդ կետում կատարվող լրացումների միջոցով։
Ընթացիկ իրավիճակը և խնդիրները` 

ՀՀ կառավարության 2011 թվականի դեկտեմբերի 22-ի N 1919-Ն որոշման 20-րդ կետով նախատեսված է.

 «20. «Լոռի-ջրմուղկոյուղի», «Շիրակ-ջրմուղկոյուղի», «Նոր Ակունք» և «Հայջրմուղկոյուղի» փակ բաժնետիրական ընկերությունների ֆինանսական առողջացմանը նպաստելու նպատակով`

1) «Հայջրմուղկոյուղի» և «Նոր Ակունք» փակ բաժնետիրական ընկերություններին ազատել Համաշխարհային բանկի, Վերակառուցման և զարգացման եվրոպական բանկի և Գերմանիայի զարգացման բանկի վարկային ծրագրերով նախատեսված` մինչև 2013 թվականի հունվարի 1-ը վարկերի սպասարկման (տոկոսավճարների) վճարման գծով առաջացած պարտավորություններից.

2) «Լոռի-ջրմուղկոյուղի» և «Շիրակ-ջրմուղկոյուղի» փակ բաժնետիրական ընկերություններին ազատել Գերմանիայի զարգացման վարկերի բանկի աջակցությամբ իրականացվող Լոռու (Վանաձոր) և Շիրակի (Գյումրի) մարզերի ջրամատակարարման և ջրահեռացման համակարգերի վերականգնման I փուլի (մինչև 2010 թվականի ապրիլի 1-ը) և II փուլի (մինչև 2013 թվականի հունվարի 1-ը) վարկային ծրագրերով նախատեսված վարկերի սպասարկման (տոկոսավճարների) վճարման գծով առաջացած պարտավորություններից.»

Հաշվի առնելով նախորդ տարիների մոտեցումները՝ անհրաժեշտ է «Լոռի-ջրմուղկոյուղի» և «Շիրակ-ջրմուղկոյուղի» փակ բաժնետիրական ընկերություններին ազատել Գերմանիայի զարգացման բանկի ֆինանսավորմամբ վարկային ծրագրերի ΙΙ փուլի մասով, իսկ «Հայջրմուղկոյուղի» փակ բաժնետիրական ընկերությանը՝ ՀԲ և ՎԶԵԲ վարկերի մասով վարկային ծրագրերի սպասարկման (տոկոսավճարների վճարման) գծով պարտավորությունից՝ 2014 թվականի հունվարի 1-ի դրությամբ: Միաժամանակ անհրաժեշտ է նշել, որ «Հայջրմուղկոյուղի» ՓԲԸ-ի մոտ 2013 թվականի հունվարի 1-ից սկսվում է առաջանալ նաև Ասիական զարգացման բանկի (2363-ARM (SF) ֆինանսավորմամբ իրականացված «Ջրամատակարարման և ջրահեռացման սեկտորի» վարկային ծրագրի սպասարկման՝ տոկոսավճարների վճարման պարտավորություն։ Վերջինիս մինչ այժմ իրականացվել է տրամադրված վարկային միջոցների հաշվին։ 2013 թվականին կսկսի գործել նաև ՎԶԵԲ և ԵՆԲ աջակցությամբ իրականացվող Հայաստանի փոքր համայնքների ջրային ծրագիրը, որի գծով նույնպես կառաջանա վարկերի սպասարկման՝ տոկոսավճարների վճարման պարտավորություն։
Տվյալ բնագավառում իրականացվող քաղաքականությունը «Հայջրմուղկոյուղի», «Լոռի-ջրմուղկոյուղի» և «Շիրակ-ջրմուղկոյուղի» ՓԲԸ-ների ֆինանսական պարտավորությունների հստակեցում: Ընկերւթյունների գործունեությունը նպատակաուղղված է հանրապետությունում ջրամատակարարման և ջրահեռացման ծառայությունների բարելավմանն ու զարգացմանը:

Կարգավորման նպատակը և բնույթը
Կառավարության որոշման ընդունման նպատակն է «Հայջրմուղկոյուղի», «Լոռի-ջրմուղկոյուղի» և «Շիրակ-ջրմուղկոյուղի» ՓԲԸ-ների  ֆինանսական կենսունակության ապահովումը:

Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և համաձայնեցվել է ՀՀ ֆինանսների և ՀՀ արդարադատության նախարարությունների հետ:  
Ակնկալվող արդյունք

Կապահովվի ընկերությունների առաջիկա տարիների ֆինանսական գործունեության անընդհատությունը:

ՀՀ տարածքային կառավարման նախարարության 

ջրային տնտեսության պետական կոմիտե                                                       






